მედიამონიტორინგი 29.03.2019
09:00-12:00
მოკლე მიმოხილვა

· სოციალური მუშაკების გაფიცვა გრძელდება. ეს  გადაწყვეტილება გაფიცულებმა გუშინ ჯანდაცვის სამინისტროს ხელმძღვანელებთან შეხვედრის შემდეგ მიიღეს. სოც.მუშაკების განცხადებით, 4 პუნქტიანი გეგმა მათი მოთხოვნების მხოლოდ ნაწილობრივი მოგვარებაა, პროტესტი კი მაშინ დასრულდება, როცა მათი თითოეული მოთხოვნა დაკმაყოფილდება. თავად დავით სერგეენკო ვარაუდობდა, რომ დღეს გაფიცვა დასრულდებოდა. სოციალური მუშაკები ელოდებიან ჯანდაცვის სამინისტროს მიერ გაცემული დაპირებების დოკუმენტურ ფორმას, რომელსაც ერთობლივად გაეცნობიან და მიიღებენ გადაწყვეტილებას.
· ადამიანის უფლებათა დაცვის კომიტეტის სესიაზე დასწრებას აპირებენ სოციალური მუშაკები. ამ დრომდე შეუთანხმდებელ პუნქტებს შორისაა ხელფასების ზრდა, რაც უწყების ინფორმაციით მომავალი წლის ბიუჯეტში აისახება, ხოლო გაფიცულები მატებას 2 თვის ვადაში ითხოვენ.
· სოც.მუშაკების პრობლემებზე და სისტემაში არსებულ ხარვეზებზე იქნება დღეს საუბარი პარლამენტში, სადაც დავით სერგეენკოსაც ელოდებიან. ადამიანის უფლებათა დაცვის კომიტეტში დღეს მოისმენენ ანგარიშს, რომელიც შეეხება სოციალური მომსახურების სფეროში დაწყებულ რეფორმას. კომიტეტის თავმჯდომარის განცხადებით, ახალი კანონი არის გარანტი, რომ სოციალური მუშაკების სამუშაო პირობები გაუმჯობესდება. 2019 წელი არის მოსამზადებელი ეტაპი ცვლილებებისთვის, ხოლო 2020 წლიდან დაიწყება ქმედითი ნაბიჯები.
· ოპოზიცია: ევროპული საქართველო უახლოეს დღეებში ჯანდაცვის კომიტეტის საგანგებო სხდომის მოწვევას აპირებს და კომიტეტის თავმჯდომარეს წერილით უკვე მიმართეს.ზურაბ ჭიაბერაშვილი აცხადებს:  „რაც შეიძლება სწრაფად უნდა გაიმართოს ჯანდაცვის კომიტეტში განხილვა. შექმნილი კრიზისისა და  იმ  განცხადებების ფონზე, რომლებიც გააკეთა დავით სერგეენკომ, როცა ასეთი უნდობლობაა სამინისტროს მიმართ, პარლამენტი უნდა გახდეს წამყვანი მოთამაშე ამ პროცესში.“ რომან გოცირიძის განცხადებით სამინისტრო იძულებული გახდება გამოძებნოს რესურსები სოც.მუშაკების მატერიალური კეთილდღეობის შექმნის ან მინიმუმ მათო პროფესიის პრესტიჟის შექმნის მიზნით.
ელენე ხოშტარია-ჯანდაცვის სამინისტრომ გაფიცვამდე იცოდა ყველა პრობლემა,მაგრამ ვერ მოაგვარა. გაფიცვის შემდეგ, დაიწყო მოტყუება, თითქოს გაფიცვა პრობლემას არ უქმნის ბავშვების უფლებების დაცვას და ბოლომდე ჯიბრში უდგას გაფიცულებს. დღეს მაინც ამ კომიტეტზე უნდა აიღონ პასუხისმგებლობა და ყველა მწვავე საკითხზე მიიღონ გადაწყვეტილება. 
ბექა ნაცვლიშვილი- სოციალურ მუშაკებს მინიმალური მოთხოვნები მაინც უნდა დაუკმაყოფილდეთ და გაიწეროს კონკრეტული ვადები.
ლევან გოგიჩაიშვილი  კვლავ  ითხოვს ჯანდცვის მინისტრის პარლამენტში მისვლას. შეხვედრას უნდა დაწესრონ სოციალური მუშაკებიც,  პარლამენტი გაეცნობა მათ ერთობლივ შეთანხმებას და არაფორმალურად გავაფორმებთ კონტრაქტს, პირობების შესრულების შესახებ. კონტრაქტს აუცილებლად ხელი უნდა მოეწეროს პარლამენტში, რათა პირობების შეუსრულებლობის შემთხვევაში მოხდეს პასუხისმგებლობის გავრცელებაც. 
· კომიტეტში ჯანდაცვის მინისტრს ელოდებოდნენ, თუმცა მის ნაცვლად მოადგილე-თამილა ბარკალაია წარსდგა. როგორც დღევანდელ შეხვედრაზე გახდა ცნობილი, სამინისტრო მათ რამდენიმე მოთხოვნას დააკმაყოფილებს. ერთადერთ საკითხი, რაც ამ დრომდე შეუთანხმებელია, ხელფასების მატებაა. თამილა ბარკალიას განმარტებით, ხელფასების ზრდის ვადები სრულად გაწერილია 2018 წელს მიღებული კანონით და ვალდებული ვართ დავემორჩილოთ აღნიშნულ კანონს.
· თამილა ბარკალაიამ კადრების შერჩევასთან დაკავშირებულ საკიტხებზეც ისაუბრა: „ ჩვენ რეგიონებში სოციალური მუშაკების აყვანის სერიოზული პრობლემა გვაქვს, ვინაიდან ზოგადად მცირეა სოციალური მუშაკების რაოდენობა საქართველოში, ძირითადად მაინც კონცენტრირებულია თბილისში.იმის გათვალისწინებით, რომ 2019 წელს სერტიფიცირების პროგრამა ამოქმედდება და იმ სოციალურ მუშაკებს, რომლებსაც არ აქვთ განათლება სოციალურ მუშაობაში, სერტიფიცირების პროგრამის გავლის საშუალება ექნებათ. ვფიქრობთ, რომ ეს წელი, სერტიფიცირების პროგრამა და ტრენინგები მოგვიგვარებს კვალიფიკაციის პრობლემას, განსაკუთრებით რეგიონებში,“ - განაცხადა თამილა ბარკალაიამ.


· 29 მარტს 19:00 საათზე სოც.მუშაკების მხარდამჭერი აქცია გაიმართება მთავრობის კანცელარიასთან.
· საინფორმაციო საშუალებების უმრავლესობამ, დილით გაავრცელა ინფორმაცია, რომ ადამიანის უფლებათა დაცვის კომიტეტის სხდომაზე დავით სერგეენკო მივიდოდა.


[bookmark: _GoBack]ვრცელი მასალა
ტელევიზია
29.03.2019
არხი: იმედი 
გადაცემა:  ქრონიკა 09:00	
სოციალური მუშაკები გაფიცვას კვლავ განაგრძობენ. ეს გადაწყვეტილება მათ ჯანდაცვის მინისტრთან შეხვედრის შემდეგ მიიღეს.
http://www.mediamonitoring.ge/mms/includes/video/video.php?id=5973074
რუსთავი 2 -კურიერი 09:00- http://www.mediamonitoring.ge/mms/includes/video/video.php?id=5972970
I არხი - მოამბე 09:00- http://www.mediamonitoring.ge/mms/includes/video/video.php?id=5972904 
--- 
29.03.2019
არხი:  რუსთავი 2 
გადაცემა:  კურიერი 09:00 
სოციალური მუშაკების პრობლემებსა და სისტემაში არსებულ ხარვეზებთან დაკავშირებით იქნება საუბარი დღეს ადამიანის უფლებათა დაცვის კომიტეტში.
http://www.mediamonitoring.ge/mms/includes/video/video.php?id=5972969
--- 
29.03.2019
არხი: რუსთავი2  
გადაცემა:  კურიერი 12:00
სოციალური მუშაკების პროტესტი გრძელდება. სამსახურის 200-მდე თანამშრომელი არც დღეს მივიდა სამმსახურში. მათი ნაწილი პარლამენტში იმყოფება. ისინი ადამიანის უფლებათა კომიტეტის სხდომას ესწრებიან, სადაც ჯანდაცვის სისტემაში არსებულ ხარვეზებსა და სოციალურ სამსახურზე იქნება საუბარი. დღეს პარლამენტში ელოდებოდნენ დავით სერგეენკოს. თუმცა, მის ნაცვლად პარლამენტში მისი მოადგილე მივიდა.
http://www.mediamonitoring.ge/mms/includes/video/video.php?id=5973560
ტვ პირველი - დღის ამბები 11:00- http://www.mediamonitoring.ge/mms/includes/video/video.php?id=5973423 
--- 



ინტერნეტი
29.03.2019
მედიასაშუალება: http://www.info9.ge/politika/207049-problemebi-jandacvis-sistemashi-da-socmushakebis-protesti-jandacvis-ministrs-parlamentshi-elodebian.html?lang=ka-GE&fbclid=IwAR0dvud4ndoVCUFrKVZDZV8g8XzqZssxOBA2Q1uhC-rE4Elu9JDj0z7sfp8
პრობლემები ჯანდაცვის სისტემაში და სოც.მუშაკების პროტესტი - ჯანდაცვის მინისტრს პარლამენტში ელოდებიან
ჯანდაცვის მინისტრს დღეს პარლამენტის ადამიანის უფლებათა დაცვის კომიტეტში ელოდებიან. კანონმდებლებს სერგეენკოსთან კითხვები ჯანდაცვის სისტემაში არსებულ ხარვეზებთან დაკავშირებით აქვთ, თუმცა კანონმდებლები სოციალური მუშაკების პრობლემებით და ბოლო პერიოდში განვითარებული მოვლენებითაც დაინტერესდებიან.  საკითხის განსახილველად "ევროპული საქართველო" ჯანდაცვის კომიტეტის საგანგებო სხდომის მოწვევასაც ითხოვს. ფრაქციამ შესაბამისი წერილით უკვე მიმართა კომიტეტის თავმჯდომარეს. "რაც შეიძლება სწრაფად გაიმართოს ამ საკითხზე მსჯელობა ჯანდაცვის კომიტეტში. იმ განცხადებებიდან გამომდინარე, რაც ბატონმა სერგეენკომ გააკეთა ორი კვირის წინ და იმ დღევანდელი ვითარების გათვალისწინებით, რაც დღეს შეიქმნა, მიგვაჩნია, რომ როდესაც კრიზისი ამდენი დღე გრძელდება და ასეთი უნდობლობაა სამინისტროს მიმართ, პარლამენტი უნდა იყოს წამყვანი მოთამაშე ამ პროცესში,"-ამბობს ზურაბ ჭიაბერაშვილი. დავით სერგეენკოს პარლამენტში მისვლას ითხოვენ საპარლამენტო უმრავლესობის ყოფილი წევრებიც. ღელატედ იმაგე"უნდა მოვიდეს მინისტრი, იმიტომ, რომ პასუხისმგებლობა ბუნებრივია მასზეა. მოვიდნენ ის ადამიანებიც და პარლამენტი მოისმენს ამ შეთანხმების შესახებ და არაფორმალურად ჩვენ კონტრაქტს გავაფორმებთ, რომ ეს პირობები შესრულდება. პირობების დარღვევის შემთხვევაში, უნდა მოხდეს პასუხისმგებლობებიც რა თქმა უნდა ,"-აცხადებს ლევან გოგიჩაიშვილი. ადამიანის უფლებათა დაცვის კომიტეტის თავმჯდომარე სოფიო კილაძე ამბობს, რომ სოციალური მუშაკების მოთხოვნების შესრულება და პრობლემების მოგვარება, 2020 წლიდან იგეგმება.
--- 

29.03.2019
მედიასაშუალება: https://pia.ge/post/254229-zaal-anjafarize-socmusakebze-warmovidgine-ra-mouvidodat-ase-masobrivad-10-wlis-winat-rom-gaficuliyvnen-?fbclid=IwAR3m6K6pzX2MOdBHp5SYWB90HT3YbJZV9rQ2jdq9osR_fbR6_j1quzlmAMM
ზაალ ანჯაფარიძე სოცმუშაკებზე: წარმოვიდგინე, რა მოუვიდოდათ, ასე მასობრივად 10 წლის წინათ რომ გაფიცულიყვნენ
ექსპერტი ზაალ ანჯაფარიძე სოციალური მუშაკების საპროტესტო აქციებს ფეისბუკის საკუთარ გვერდზე ეხმაურება. „სოციალურ მუშაკებს, რომლებიც უმძიმეს სამუშაოს ეწევიან, შესაბამისი ხელფასები და სამუშაო პირობები რომ სჭირდებათ და არსებული მდგომარეობა რომ შესაცვლელია, ეს დღესავით ნათელია. ეს დღეები ვუყურებდი სოცმუშაკების გაფიცვის პროცესს, მედიით გაშუქებას, გაფიცულებთან ხელისუფლების დამოკიდებულებას და წარმოვიდგინე, რა მოუვიდოდათ მათ, ასე მასობრივად 10 წლის წინათ რომ გაფიცულიყვნენ“. - წერს ანჯაფარიძე ფეისბუკპოსტში. სოციალური მუშაკების საპროტესტო აქციები თითქმის მთელი ქვეყნის მასშტაბით 25 მარტს დაიწყო. გაფიცულები სოციალური პოლიტიკის გადახედვას, ხელფასების მატებას, შრომითი პირობების გაუმჯობესებასა და პრემიერ-მინისტრთან შეხვედრას ითხოვენ.
--- 

29.03.2019
მედიასაშუალება: http://pirveliradio.ge/?newsid=123297&fbclid=IwAR0dvud4ndoVCUFrKVZDZV8g8XzqZssxOBA2Q1uhC-rE4Elu9JDj0z7sfp8
სოცმუშაკების გაფიცვა გრძელდება - სერგეენკოს პარლამენტში ელოდებიან
ჯანდაცვის მინისტრს დღეს პარლამენტის  ადამიანის უფლებათა დაცვის კომიტეტში ელოდებიან. კანონმდებლებს სერგეენკოსთან კითხვები ჯანდაცვის სისტემაში არსებულ ხარვეზებთან დაკავშირებით აქვთ, თუმცა კანონმდებლები სოციალური მუშაკების პრობლემებით და ბოლო პერიოდში განვითარებული მოვლენებითაც დაინტერესდებიან. საკითხის განსახილველად "ევროპული საქართველო" ჯანდაცვის კომიტეტის საგანგებო სხდომის მოწვევასაც ითხოვს.  ფრაქციამ შესაბამისი წერილით უკვე მიმართა კომიტეტის თავმჯდომარეს. კომიტეტის სხდომას გაფიცული სოცმუშაკებიც დაესწრებიან. მათი პროტესტი გრძელდება. სოციალური სამსახურის 200-მდე თანამშრომელი სამსახურში გასვლას, დღესაც არ აპირებს. ჯანდაცვის მინისტრთან გუშინდელ შეხვედრაზე მხარეები მხოლოდ ნაწილობრივ შეთანხმდნენ. დავით სერგეენკო დათანხმდა სოციალურ მუშაკებს შეუმცირონ ბიუროკრატიული ვალდებულებები, მათ ეყოლებათ მანქანები სწრაფი რეაგირებისთვის და დაემატებათ 50 ახალი თანამშრომელი, თუმცა ვერ შედგა შეთანხმება ხელფასზე. გაფიცულები ნაწილობრივ მიღწეულ შეთანხმებაზე შუალედურ დოკუმენტს ელოდებიან, რის შემდეგაც გადაწყვეტენ შეწყდება თუ გაგრძელდება პროტესტი.
ნიუპოსტ.ჯი- http://www.newposts.ge/?l=G&id=201129-%E1%83%A1%E1%83%94%E1%83%A0%E1%83%92%E1%83%94%E1%83%94%E1%83%9C%E1%83%99%E1%83%9D%2C%20%E1%83%9E%E1%83%90%E1%83%A0%E1%83%9A%E1%83%90%E1%83%9B%E1%83%94%E1%83%9C%E1%83%A2%E1%83%A8%E1%83%98&fbclid=IwAR2DH7839yjrgLLAJ7hyZCaa_ak3PgRtDIrK-99co18j1uSX-62kVwa1XV4 
--- 

29.03.2019
მედიასაშუალება:  https://www.primetime.ge/news/1553803626-%E1%83%A1%E1%83%9D%E1%83%AA%E1%83%98%E1%83%90%E1%83%A2%E1%83%94%E1%83%A1%E1%83%A2%E1%83%A1-%E1%83%90%E1%83%A0-%E1%83%AC%E1%83%A7%E1%83%95%E1%83%94%E1%83%A2%E1%83%94%E1%83%9C
სოციალური მუშაკები პორტესტის შეწყვეტას არ აპირებენ
სოციალური მუშაკების პროტესტი გრძელდება. კანცელარიასთან მათი მხარდამჭერი აქცია ხვალ, 29 მარტს 19:00 საათზე გაიმართება. დღეს ისინი ჯანდაცვის მინისტრს, დავით სერგეენკოს შეხვდნენ. მინისტრის თქმით, ხვალიდან სოციალური მუშაკების გაფიცვა შეწყდებოდა, თუმცა მათ საბოლოო გადაწყვეტილება დღის ბოლომდე არ ჰქონდათ მიღებული. არსებული ინფორმაციით, სოციალური მუშაკების მოთხოვნების მხოლოდ ნაწილობრივი დაკმაყოფილება იგეგმება, ხოლო ისინი სისტემურ ცვლილებებს ითხოვენ. მეოთხე დღეა რაც ქვეყნის მასშტაბით სოციალური მომსახურების სააგენტოში დასაქმებული ყველა სოციალური მუშაკი გაფიცულია. ისინი სამუშაო პირობების გაუმჯობესებასა და ბენეფიციარებისთვის ეფექტიანი და მყისიერი მომსახურებების შექმნას ითხოვენ.
ნიუპოსტ.ჯი- http://www.newposts.ge/?l=G&id=201130-%E1%83%A1%E1%83%9D%E1%83%AA%E1%83%9B%E1%83%A3%E1%83%A8%E1%83%99%E1%83%94%E1%83%91%E1%83%98%2C+%E1%83%9E%E1%83%A0%E1%83%9D%E1%83%A2%E1%83%94%E1%83%A1%E1%83%A2%E1%83%98&fbclid=IwAR0X14p1YuMlAOFC7FYgwxxEXkB8v1p1XbnoApI13_fdhDhWiy9TtAbcUJY 
ინფო9- http://www.info9.ge/sazogadoeba/207048-socialuri-mushakebis-protesti-grdzeldeba-200-mde-thanamshromeli-samsakhurshi-gasvlas-dghesac-ar-apirebs.html?lang=ka-GE&fbclid=IwAR2PAGtENC24R0ZVM6dU7QhagkH_qMB7OQJx1TfxguRPWloSU1xi6yJtBKo 
--- 

29.03.2019
მედიასაშუალება:   https://www.primetime.ge/news/1553836616-%E1%83%90%E1%83%93%E1%83%90%E1%83%9B%E1%83%98%E1%83%94%E1%83%9C%E1%83%9A%E1%83%94%E1%83%91%E1%83%A1-%E1%83%9B%E1%83%9D%E1%83%A3%E1%83%A1%E1%83%9B%E1%83%94%E1%83%9C%E1%83%94%E1%83%9C
პარლამენტში სოციალური მუშაკების საკთხზე ჯანდაცვის სამინისტროს წარმომადგენლებს მოუსმენენ
საქართველოს პარლამენტის ადამიანის უფლებათა დაცვისა და სამოქალაქო ინტეგრაციის კომიტეტის საზედამხედველო საქმიანობის ფარგლებში, დღეს ჯანდაცვის სამინისტროს წარმომადგენლებს მოუსმენენ. ადამიანის უფლებათა კომიტეტის თავმჯდომარის სოფო კილაძის განცხადებით, კომიტეტის სხდომაზე დაინტერესდება, სოციალური მუშაკების მიმართ ამ ეტაპზე რა გეგმები და შეთავაზებები აქვს ჯანდაცვის სამინისტროს. 25 მარტიდან 250 სოციალური მუშაკიდან 180 გაიფიცა. გაფიცვის პარალელურად, ქვეყნის სხვადასხვა ქალაქში ისინი საპროტესტო აქციებსაც მართავენ.
--- 

28.03.2019
მედიასაშუალება:    http://netgazeti.ge/news/352365/?fbclid=IwAR1hKV4hbmu3N7vrvM8aDW-gfESDM8SjdDxu6b6DGW8eoeYsy9TKZet-8fo
სოციალური მუშაკები გაფიცვას აგრძელებენ – 29 მარტს მათი მხარდამჭერი აქცია გაიმართება
სოციალური მუშაკები გაფიცვას აგრძელებენ. კანცელარიასთან მათი მხარდამჭერი აქცია ხვალ, 29 მარტს მარტს გაიმართება. გაფიცვის მე-4 დღეს ისინი ჯანდაცვის მინისტრს, დავით სერგეენკოს შეხვდნენ. “სოციალური მუშაკების მოთხოვნების მხოლოდ ნაწილობრივი დაკმაყოფილება იგეგმება. სოციალური მუშაკები კი ითხოვენ სისტემურ ცვლილებებს! გაიფიცნენ, რადგან მათი გაჩუმება და სამუშაო ადგილებზე დაბრუნება შეინარჩუნებს წლების მანძილზე არსებულ მანკიერ პრაქტიკას, რომელიც არღვევს დასაქმებულისა და ბენეფიციარების ინტერესებს. სოციალური მუშაკები გაიფიცნენ თავშესაფრის მომლოდინე ხანდაზმულებისთვის, ძალადობის მსხვერპლი ბავშვებისთვის, რომელთაც სახელმწიფო ვერ სთავაზობს სარეაბილიტაციო მომსახურებებს. ყველასთვის, ვისაც ძლიერი, დაცული სოციალური მუშაკის მხარდაჭერა სჭირდება. ჩვენ მხარს ვუჭერთ სოციალური მუშაკების სამართლიან ბრძოლას ღირსეული სამუშაო პირობებისთვის! ჩვენ მხარს ვუჭერთ სოციალური მუშაკების სამართლიან ბრძოლას, რომელიც ბენეფიციარებისთვის ღირსეული მომსახურებებს შექმნას ემსახურება!”-წერია გავრცელებულ განცხადებაში. გაფიცულ სოციალურ მუშაკებთან შეხვედრის დასრულების შემდეგ, სერგეენკომ განაცხადა, რომ პასუხგაუცემელი კითხვა არ დარჩა და ხვალიდან სოციალური მუშაკების გაფიცვა, სავარაუდოდ, დასრულდება. “მე ვფიქრობ, რომ გაფიცვა დასრულდება. საბოლოო შეთანხმება არის, რომ უკლებლივ ყველა პუნქტი განვიხილეთ, გავაანალიზეთ. საბოლოოდ, მათი პოზიცია იყო, რომ ჩვენ მიერ მიღწეულ შეთანხმებას ფორმალიზებულად, დოკუმენტის სახით გააცნობენ სხვადასხვა სოციალურ მუშაკს, მოისმენენ მათ მოსაზრებებს და ამის მერე მიიღებენ გადაწყვეტილებას გაფიცვის შეწყვეტაზე. თუმცა, აქ მათი საკმაოდ წარმომადგენლობითი დელეგაცია იყო და არცერთი კითხვა არ დარჩენილა პასუხგაუცემელი. ვფიქრობ, ხვალიდან გაფიცვა შეწყდება და გეგმური მუშაობა გაგრძელდება”, – ამბობს დავით სერგეენკო. სოციალური მუშაკები 25 მარტს გაიფიცნენ. სოცმუშაკები წინასაგაფიცვო პროცესში დაახლოებით 2 თვის განმავლობაში იყვნენ, რა დროსაც სამინისტროსა და სოცმუშაკებს შორის მედიაციის პროცესი დაიწყო. თუმცა 21 მარტს სოცმუშაკებმა განაცხადეს, რომ მედიაცია უშედეგოდ დასრულდა და სამინისტრო მათ მოთხოვნებს, მათ შორის, დარეგულირებულ გრაფიკსა და ტრანსპორტზე გამოყოფილ ფინანსურ რესურსს, არ შეასრულებს.
--- 

მედიასაშუალება: https://www.interpressnews.ge/ka/article/539430-jandacvis-ministris-moadgile-regionebshi-socialuri-mushakebis-aqvanis-seriozuli-problema-gvakvs/
ჯანდაცვის მინისტრის მოადგილე - რეგიონებში სოციალური მუშაკების აყვანის სერიოზული პრობლემა გვაქვს
„რეგიონებში სოციალური მუშაკების აყვანის სერიოზული პრობლემა გვაქვს,“ - ამის შესახებ ჯანდაცვის მინისტრის მოადგილე თამილა ბარკალაიამ ადამიანის უფლებათა დაცვის კომიტეტის სხდომაზე განაცხადა, სადაც სოციალურ მუშაკებთან დაკავშირებულ საკითხებზე მსჯელობენ. ჯანდაცვის მინისტრის მოადგილის განცხადებით, 2019 წელს სოციალური მუშაკებისთვის გამოცხადდა 30 ვაკანსია, თუმცა მხოლოდ მათი ნაწილი შეივსო. „2018-2019 წლის ვალდებულებების მიხედვით, გეგმაში ჩვენ გვაქვს სოციალურ მუშაკთა შტატების ეტაპობრივი ზრდა იმგვარად, რომ 2025 წელს საქართველოს ტერიტორიაზე დასაქმებული სოციალური მუშაკები სრულყოფილად ასრულებდნენ მათზე დაკისრებულ სამსახურებრივ მოვალეობებს. ჩვენ 2019 წლის გეგმაში 50 სოციალური მუშაკის დამატება განვსაზღვრეთ. აქედან უკვე გამოცხადებული იყო 30 ვაკანსია, საიდანაც მხოლოდ ნაწილი შეივსო. ბევრ თქვენგანს მოეხსენება, რომ ჩვენ რეგიონებში სოციალური მუშაკების აყვანის სერიოზული პრობლემა გვაქვს, ვინაიდან ზოგადად მცირეა სოციალური მუშაკების რაოდენობა საქართველოში, ძირითადად მაინც კონცენტრირებულია თბილისში. იმის გათვალისწინებით, რომ 2019 წელს სერტიფიცირების პროგრამა ამოქმედდება და იმ სოციალურ მუშაკებს, რომლებსაც არ აქვთ განათლება სოციალურ მუშაობაში, სერტიფიცირების პროგრამის გავლის საშუალება ექნებათ. ვფიქრობთ, რომ ეს წელი, სერტიფიცირების პროგრამა და ტრენინგები მოგვიგვარებს კვალიფიკაციის პრობლემას, განსაკუთრებით რეგიონებში,“ - განაცხადა თამილა ბარკალაიამ. დღევანდელი კომიტეტის სხდომაზე პარლამენტის მიერ მიღებული “სოციალური მუშაობის შესახებ“ კანონის სამოქმედო გეგმით გათვალისწინებული ღონისძიებების განხორციელების თაობაზე შესაბამისი უწყებები ანგარიშს წარადგენენ. „სოციალური მუშაობის შესახებ“ კანონით დადგენილია სოციალური მუშაობის ძირითადი პრინციპები, რომელიც სოციალურ მუშაკს ავალდებულებს პროფესიული საქმიანობისას დაიცვას შემდეგი ფუნდამენტური საკითხები: ადამიანის უფლებების პატივისცემა, სოციალური სამართლიანობა, თანასწორობა, დარგობრივი კომპეტენცია, თანაზომიერება, კეთილსინდისიერება და პროფესიული ეთიკის დაცვა. კანონი ადგენს დარგობრივ კომპეტენციას სოციალური მუშაკებისთვის. კერძოდ, სოციალური მუშაკის სპეციალური, დარგობრივი, სოციალური მუშაობა განისაზღვრება როგორც სოციალური მუშაობა ბავშვზე და ოჯახზე ზრუნვის სფეროში, სოციალური მუშაობა კანონთან კონფლიქტში მყოფ პირებთან, სოციალური მუშაობა ზოგადსაგანმანათლებლო დაწესებულებებში და სოციალური მუშაობა ჯანმრთელობის დაცვის სფეროში.
--- 

მედიასაშუალება: https://www.interpressnews.ge/ka/article/539433-jandacvis-ministris-moadgile-socialur-mushakebs-tkveni-didi-gulshematkivari-viqavi-vrchebi-da-momavalshic-viknebi/
ჯანდაცვის მინისტრის მოადგილე სოციალურ მუშაკებს - თქვენი დიდი გულშემატკივარი ვიყავი, ვრჩები და მომავალშიც ვიქნები
ჯანდაცვის მინისტრის მოადგილე, თამილა ბარკალაია სოციალურ მუშაკებს მხარდაჭერას უცხადებს და აღნიშნავს, რომ სამინისტრო ყველაფერს გააკეთებს იმისთვის, რათა სოციალური მომსახურება საქართველოოში ერთ-ერთი ყველაზე დაფასებული პროფესია იყოს. როგორც თამილა ბარკალაიამ ადამიანის უფლებათა დაცვისა და სამოქალაქო ინტეგრაციის კომიტეტის სხდომაზე აღნიშნა, სოციალური მუშაკების როლი მისთვის კარგად ცნობილია, რადგან ჯანდაცვის მინისტრის მოადგილის თანამდებობის დაკავებამდე, ის სწორედ მათი კოლეგა იყო. „მე მინდა პირადად ჩემი პატივისცემა დავაფიქსირო სოციალური მუშაკების მიმართ. ბევრი მათთაგანი ჩემთვის პარტნორი იყო მანამდე, ვიდრე მე მინისტრის მოადგილის პოსტზე დავინიშნებოდი და დიდი პატივისცემით ვარ თითოეული თქვენთაგანისადმი. მე ძალიან კარგად ვაცნობიერებ რას აკეთებს სოციალური მუშაკი და რა როლი აქვს. ძალიან მნიშვნელოვანი როლია თქვენი ამაში და მნიშვნელოვანია თუ რა საჭიროებები აქვს სოციალურ მუშაკს იმისთვის, რომ მან თავისი მოვალეობა კარგად შეასრულოს. მანამდეც და ახლაც, თქვენი დიდი გულშემატკივარი ვიყავი, ვრჩები და მომავალშიც გავაგრძელებ შესაბამის დამოკიდებულებას და ყველაფერს გავაკეთებ იმისათვის, რომ სოციალური მუშაობა საქართველოში იყოს ერთ-ერთი ყველაზე დაფასებული პროფესია“, - განაცხადა ბარკალაიამ.
--- 
ბეჭდვითი მედია

მედიასაშუალება: რეზონანსი 
სოციალური მუშაკების პროტესტი გაგრძელდება - რაზე ვერ შეთანხმდნენ მინისტრთან
დიალოგი არ შედგა, სოციალური მუშაკების პროტესტი გაგრძელდება - ეს გადაწყვეტილება მუშაკებმა ჯანდაცვის მინისტრთან დავით სერგეენკოსთან შეხვედრის დასრულების შემდეგ მიიღეს. ისინი რამდენიმე დღეში სამინისტროსგან შუალედურ გადაწყვეტილებას ელიან, რომელიც ორივე მხარისთვსი მისაღები იქნება, ამის შემდეგ კი აქციებს შეწყვეტავენ. სოციალური მუშაკები აცხადებენ, რომ მისნისტრის გეგმაში ხელფასების ზრდა არ შედის და მათ მოლაპარკების დროს ნაწილობრივ შეთანხმებას მიაღწიეს. ეს კი არ არის საკმარისი იმისთვის, რომ მათი პრობლემები მოგვარდეს. სოციალური მუშაკები აცხადებენ, რომ ასევე, ამ შეთანხმებული პუნქტების დაუყოვნებლივ შესრულება უნდა მოხდეს და მინისტრისგან ელიან დოკუმენტს, სადაც ახსნილი უნდა იყოს რა ვადებში მოხდება მათი შეთენახმებული პუნქტების შესრულება. მინისტრი მათ დაჰპირდა, რომ მოხდება კადრების 50 ადამიანამდე გაზრდა, ასევე მოგვარდება ფსიქოლოგის, იურისტის, ტრასპორტის პრობლემა და მათ ადმინისტრაციული ვალდებულებები მოეხსნებათ. სოციალური მუშაკების პრობლემები კი ასე გამოიყურება: მათ აქვთ ბევრი საქმე და ნაკლები თანამშრომელი ჰყავთ. ჯანდაცვის სამინისტროს სოციალური მომსახურების სააგენტო საქართველოში 68 ტერიტორიულ ერთეულს მოიცავს. სოციალური მომსახურების სააგენტო შრომით ბაზარზე სოციალურ მუშაკთა ყველაზე დიდი დამსაქმებელია. ჯანდაცვის სამინისტროს ინფორმაციით, სოციალური მუშაკის ხელფასი საშემოსავლო გადასახადის გამოკლებით თბილისში 680 ლარია, უფროსი სოციალური მუშაკის კი - 800 ლარი. ქვეყნის მასშტაბით სააგენტოში სულ დასაქმებულია 239 სოციალური მუშაკი, მათგან 68 თბილისში. თუმცა როგორც სააგენტოში ამბობენ, დასაქმებულთა სტატისტიკა მუდმივად იცვლება, რადგან ხშირია კადრების გადინება. საქართველოს მასშტაბით ჰყავთ 11 ფსიქოლოგი, აქედან მხოლოდ ერთი თბილისს. ამიტომ ხშირია შემთხვევა, როდესაც ძალადობის მსხვერპლი ბავშვი ფსიქოლოგთან შეხვედრას 7 თვე ელოდება. ასევე ერთ სოციალურ მუსაკს შესაძლოა 150-მდე ბენეფიციალი ჰყავდეს მიბარებული. ამ ყველაფერს კი ხელფასზე მიბმული ტრანსპორტირების ხარჯი ემატება. სოციალურ მუშაკს ხშირად უწევს გადაადგილება. კვირაში ერთხელ უნდა მოინახულოს ბავშვი, რომელიც მინდობით აღზრდაშია, ასევე ბავშვები რეინტეგრაციაში. სოციალურ მუშაკს ასევე ხშირად უწევს ტრანსპორტირება შეფასებების ეტაპზე, სკოლაში ვიზიტის, მონიტორინგის, არაგეგმური გამოძახებისას და ა.შ. მათ ხელფასში კი შედის ტრანსპორტირების ხარჯიც. ზეგანაკვეთური შრომა კი ანაზღაურებადი არ არის, იმის მიუხედავად, რომ სოციალურ მუშაკებს ხშირად შაბათ-კვირასაც უწევთ მუშაობა და არასამუშაო საათებშიც. სააგენტო სოციალურ მუშაკებს სამივლინებო ხარჯს უნაზღაურებს. თბილისში დასაქმებულებს თბილისის მერია სამგზავრო ბარათებით უზრუნველყოფს. სოციალური მუშაკის მარიამ ბანძელას განცხადებით, გაფიცვა გრძელდება და ისინი სამინისტროსგან ითხოვენ, რომ დაუყოვნებლივ მოხდეს ინფორმაციის მიწოდება რა ვადებში მოხდება მათთვის იმ მოვალეობების მოხსნა, რომელიც მათ არ ევალებოდათ და მაინც ასრულებდნენ. მაგალითად, ბანძელი ამბობს, რომ ეს არის ადმინისტრაციული მოვალეობები, რომელიც წესით მათ არ ეხებათ. ისინი სამინისტროსგან ამ დოკუმენტს ელიან, რომელსაც თვითოეულ მუშაკთან განიხილავენ და საბოლოო გადაწყვეტილებას მხოლოდ ამის შემდეგ მიიღებენ. „განვიხილეთ კონკრეტული მუხლები და კონკრეტულ საკითხებთან დაკავშირებით ნაწილობრივ შეთანხმებას მივაღწიეთ, მაგალითად, როგორიც არის კადრების დამატების საკითხი და მინისტრი ამას სამთავრობო სხდომაზე გაიტანს. "თუმცა, ჩვენს მოთხოვნებში არის რამდენიმე პუნქტი, რაც მინისტრის გეგმას არ პასუხობს. მაგალითად, ხელფასების ზრდა, როგორც ამ შეხვედრაზე გვითხრეს ეს საკითხი ჯერჯერობით არ განიხილება. შესაბამისად, ჩვენ ველოდებით შუალედურ შეთანხმებას, რომელიც სამინისტრომ უნდა მოგვაწოდოს და გვითხრას რა გონივრულ ვადებს გვთავაზობს ამ პირობების შესასრულებლად. „ამ ეტაპზე გაფიცვა გრძელდება და ჩვენ ისევ გაფიცვის რეჟიმში ვართ. ჩვენი მოთხოვნების 22-ი პუნქტიდან 6 პუნქტამდე ჩამოვედით. ეს პუნქტები ძირითადად ბენეფიციალების და სოციალური მუშაკების საჭიროებებზეა მიმართული. პირველი რაც შეხდებრაზე განვიხილეთ იყო ის, რომ მოხდება ადმინისტრაციული ვალდებულებების ჩვენთვის ჩამოშორება. ასევე, მოგვარდება ტრასპორტის, ფსიქოლოგის და იურისტი პრობლემა. "აუცილებლად მოვითხოვთ ხელფასების ზრდის კონკრეტულ მითითებებს და ამასაც დაველოდებით. აუცილებელია სოციალური მუშაკებისთვის ახალი კადრების დამატება რადგანაც ისევ 150 საქმის კეთებით ვერ დავბუნდებით. ჩვენ ვითხოვთ, რომ 50 მუშაკის დამატება მოხდეს, რაზეც მივიღეთ თანხმობა, თუმცა, პლუს 20 ადამიანი კიდევ უნდა დაემატოს, რომელიც სპეციალურად გადამზადდება და ისინი უშუალოდ საპროცესო მოვალეობებს შეითავსებენ", - აცხადებს სოციალური მუშაკი მარიამ ბანძელა. შეხვედრის დასრულების შემდეგ კი მინისტრმა დავით სერგეენკომ განაცხადა, რომ ჯანდაცვის სამინისტრო 4-პუნქტიანი გეგმით სთავაზობს სოცმუშაკებს პრობლემების მოგვარებას. სერგეენკო იმედოვნებს, რომ შეხვედრის შემდეგ გაფიცვა დასრულდება სოციალური მუშაკები დაუბრუნდებიან სამუშაო ადგილს. "ვფიქრობ, რომ გაფიცვა დასრულდება, საბოლოო შეთანხმება არის ასეთი, რომ უკლებლივ ყველა პუნქტი განვიხილეთ, გავაანალიზეთ. საბოლოოდ, მათი პოზიცია იყო, რომ ამას, რაც ჩვენ შეთანხმებას მივაღწიეთ, უკვე ფორმალიზებულად, დოკუმენტის სახით გააცნობენ სხვა სოციალურ მუშაკებს, მოისმენენ მათ მოსაზრებას და ამის შემდეგ მიიღებენ გადაწყვეტილებას გაფცვის შეწყევეტაზე... ვფიქრობ, რომ ხვალიდან გაფიცვა შეწყდება," - ამბობს დავით სერგეენკო. მინისტრი ამბობს, რომ რჩება საკითხები, რომელთა შესრულებაც ფიზიკურად შეუძლებელია. ხელფასების მომატებასთან დაკავშირებით საუბრისას მინისტრმა აღნიშნა, რომ ანაზღაურების გაზრდა მხოლოდ 2020 წლიდან მოხდება. სერგეენკო ასევე ამბობს, რომ პირველ ეტაპზე გამოცხადდება ვაკანსია 50 ახალი სოცმუშაკის თანამდებობაზე, თუმცა, ეს ციფრიც არ არის დამაკმაყოფილებელი გაფიცულებისთვის, რადგან ისინი 70 კადრის დამატებას ითხოვენ. საერთაშორისო ნორმით, 10 ათას მოსახლეზე ერთი სოციალური მუშაკი ან, საუკეთესო შემთხვევაში, 5 ათას მოსახლეზე ერთი სოციალური მუშაკი უნდა მუშაობდეს. საქართველოში კი, საქსტატის მონაცემების გათვალისწინებით, ერთ სოციალურ მუშაკზე 15 557 მოსახლე მოდის. დეპუტატი და „ოცნების" ყოფილი წევრი ბექა ნაცვლიშვილი აცხადებს, რომ ეს ადამიანები ელემენტარულად საბაზისო პირობების დაკმაყოფილებას ითხოვენ, რათა თავისი სამუშაო შესრულონ და ამისთვის სამუსაო პირობები ჰქონდეთ. ხოლო მინისტრისგან უბრალოდ დაპირებების გაკეთება წარმოუდგენელია. მისი აზრით, ნებისმიერ შეთანხმებას იურდიული ძალა უნდა ჰქოდეს და თუ ის არ შესრულდება პასუხისმგებლობის საკითხი უნდა დადგეს. დეპუტატი ამბობს, რომ სოციალურ მუშაკებს ხისტი პოზიცია არა აქვთ. ისინი მხოლოდ ისეთ პირობებს ითხოვენ, რომ მოემსახურონ ოჯახებს და მათი პრობლემები მოაგვარონ. „ჩვენ სოციალური პოლიტიკის არსი არ გვაქვს გააზრებული. მინისტრის რამდენიმე განცხადება იყო, რომ ხელფასების ზრდა წარმოუდგენელია და მათი ჩანაცვლება შესაძლებელია. "ყველა მინდა დავარწმუნო, რომ ამ ადამიანების მუშაობას 20 წლიანი სტაჟი სჭირდება. მათ უნივერსიტეტები აქვთ დამთავრებული და სპეციფიური განათლება აქვთ მიღებული. ასევე დეტალურად იცნობენ ყველა ბენეფიციალის პრობლემებს. "ჩანაცვლება ასე ადვილად შეუძლებელი იქნება. ამიტომაც ველით, რომ მოხდება უფრო გონივრული გადაწყვეტილების მიღება და ამ სფეროში ერთხელ და სამუდამოდ ეს პრობლემა მოგვარდება",-აცხადებს ბექა ნაცვლიშვილი.

